
««Էներգետիկայի մասին » Հայաստանի Հանրապետության օրենքում փոփոխություններ և լրացումներ կատարելու մասին», ««Լիցենզավորման մասին» Հայաստանի Հանրապետության օրենքում լրացում և փոփոխություններ կատարելու մասին», ««Պետական տուրքի մասին» Հայաստանի Հանրապետության օրենքում փոփոխություններ և լրացումներ  կատարելու մասին» Հայաստանի Հանրապետության օրենքների նախագծերի վերաբերյալ առաջարկությունների և առարկությունների
	հ/հ
	Առարկության, առաջարկություն  հեղինակը, գրության ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունը

	1.
	ՀՀ տարածքային կառավարման նախարարություն

03/16/4373-12
21.08. 2012թ.
	ՀՀ տարածքային կառավարման նախարարության իրավասությունների շրջանակում նախագծերի վերաբերյալ առաջարկություններ չկան:
	Ընդունվել է ի գիտություն
	

	2.
	ՀՀ էկոնոմիկայի նախարարություն
01/10.1.2/4279-12

23.08.2012թ.
	ՀՀ էկոնոմիկայի նախարարությունը նախագծերի վերաբերյալ առաջարկություններ և առարկություններ չունի: Միաժամանակ հարկ ենք համարում նշել, որ առաջարկվող փոփոխությունների ընդունման արդյունքում կբարելավվի Հայաստանի դիրքը Համաշխարհային բանկի «Գործարարությամբ զբաղվելը» զեկույցի «էլեկտրականության միացում» ցուցիչի մասով:
	Ընդունվել է ի գիտություն
	

	3.
	Երևանի քաղաքապետ
01/7-39813

20.08.2012
	Երևանի քաղաքապետարանը նախագծերի վերաբերյալ առարկություններ և առաջարկություններ չունի:
Միաժամանակ առաջարկվում է «Էներգետիկայի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի հոդված 8-ը լրամշակել՝ քանի որ հոդվածում պարզ չէ, թե որ «տվյալ» բառից հետո է կատարվում լրացումը:
	Ընդունվել է մասնակի
	Էներգետիկայի մասին» Հայաստանի Հանրապետության օրենքում(այսուհետ՝ Օրենք) փոփոխություններ և լրացումներ կատարելու մասին» Հայաստանի Հանրապետության օրենքի նախագծի (այսուհետ՝ օրենքի նախագիծ) հոդված 8-ում «տվյալ» բառ չկա:

	4.
	ՀՀ էներգետիկայի և բնական պաշարների նախարարություն
01/22.3/3295-12

30.08.2012թ.
	1.«Էներգետիկայի մասին» Հայաստանի Հանրապետության օրենքում (այսուհետ` Օրենք) փոփոխություններ և լրացումներ կատարելու մասին» Հայաստանի   Հանրապետության օրենքի նախագիծ (այսուհետ` Նախագիծ):

Ըստ Օրենքի 26-րդ հոդվածի արտադրող կայանների կառուցման կամ վերականգնման գործունեության լիցենզիա ստանալու հայտ ներկայացնողներից հանձնաժողովը պահանջում է Հայաստանի Հանրապետության օրենսդրությանը չհակասող երաշխիքներ: Նախագծի 6-րդ հոդվածով առաջարկվող փոփոխության դեպքում (Օրենքի 26-րդ հոդվածում «կամ վերականգնման» բառերը փոխարինվում են «(վերականգնման) և շահագործման» բառերով) երաշխիքներ պահանջելու սկզբունքը կարող է տարածվել նաև  շահագործման ժամանակահատվածի վրա ինչը սկզբունքորեն ընդունելի չի:
	Ընդունվել է 
	Կատարվել է համապատասխան փոփոխություն օրենքի նախագծի 6-րդ հոդվածում՝ օրենքի 26-րդ հոդվածը լրացվել է նոր նախադասությամբ՝ «Արտադրող կայանների կառուցման (վերականգնման) և շահագործման լիցենզիա տրամադրելու համար հանձնաժողովի կողմից  Հայաստանի Հանրապետության օրենսդրությանը չհակասող երաշխիքների ներկայացման պահանջը շահագործման ժամանակահատվածի վրա չի տարածվում:»

	5.
	
	2.Առաջարկվում է Օրենքի 34-րդ հոդվածը շարադրել նոր խմբագրությամբ, որով նախատեսվում է տրամադրել արտադրական հզորությունների կառուցման (վերականգնման)  և շահագործման գործունեության միասնական լիցենզիա և ուժը կորցրած է ճանաչվում Օրենքի 35-րդ հոդվածը, ապա անհրաժեշտ է համապատասխանեցնել Օրենքի 23-րդ հոդվածի 2-րդ մասի բովանդակությունը այդ փոփոխություններին, մասնավորապես` «Բացառապես սեփական կարիքների համար էլեկտրական և ջերմային էներգիայի արտադրության գործունեությունը» և «Ջերմային էներգիայի արտադրության, փոխադրման և բաշխման գործունեությունները» բառակապակցություններում, ի նկատի ունենալով այն, որ «արտադրության գործունեություն» հասկացությունը ուժը կորցրած է ճանաչվում: 

	Ընդունվել է 
	Կատարվել է համապատասխան փոփոխություն օրենքի նախագծի 4-րդ հոդվածը վերախմբագրվել է՝ օրենքի 23-րդ հոդվածի 2-րդ մասի 1-ին պարբերության վերջին  նախադասությունը հանվել է,
 2-րդ մասի 2-րդ նախադասությունը շարադրվել է հետևյալ խմբագրությամբ՝ «Ջերմաէներգետիկայի ոլորտում նոր արտադրական հզորությունների կառուցման (վերականգնման) և շահագործման փոխադրման և բաշխման գործունեությունները չեն կարգավորվում (չեն լիցենզավորվում և սակագներ չեն սահմանվում), եթե այդ համակարգերի դրվածքային հզորությունը չի գերազանցում 5.8 ՄՎտ:»:

	6.
	
	3.Նախագծի 14-րդ հոդվածով առաջարկվող փոփոխության դեպքում անիմաստ է դառնում Օրենքի 42-րդ հոդվածի 4-րդ կետում տեղ գտած «և մինչև 10 ՄՎտ դրվածքային հզորություն ունեցող էներգիայի վերականգնվող աղբյուրների (այդ թվում` փոքր հիդրոէլեկտրակայանների) կիրառմամբ էլեկտրական էներգիա արտադրող լիցենզավորված անձանց վրա» հատվածը, քանի որ «կամ վերականգնման» բառերը փոխարինվում են  «(վերականգնման) և շահագործման» բառերով, որը ընդգրկում է նաև` մինչև 10 ՄՎտ դրվածքային հզորություն ունեցող էներգիայի վերականգնվող աղբյուրների (այդ թվում` փոքր հիդրոէլեկտրակայանների) կիրառմամբ էլեկտրական էներգիա արտադրող լիցենզավորված անձանց:


	Ընդունվել է 
	Օրենքի նախագծում կատարվել է համապատասխան փոփոխություն

	7.
	
	4.«Հայաստանի Հանրապետության էներգետիկայի կարգավորող հանձնաժողովի 2002 թվականի հունվարի 30-ի N 4 (այսուհետ` Հանձնաժողովի որոշում), 2002 թվականի ապրիլի 3-ի N 24 և Հայաստանի Հանրապետության հանրային ծառայությունները կարգավորող հանձնաժողովի մի շարք որոշումներում փոփոխություններ և լրացումներ կատարելու մասին» Հայաստանի Հանրապետության հանրային ծառայությունները կարգավորող հանձնաժողովի որոշման  նախագիծ (այսուհետ` Հանձնաժողովի նախագիծ): 
Հանձնաժողովի նախագծի 1-ին մասի 10)-րդ կետով առաջարկվող փոփոխությունը անհասկանալի է, քանի որ «վերականգնում» բառը բացակայում է Հանձնաժողովի որոշմամբ հաստատված Հայաստանի Հանրապետության էներգետիկայի բնագավառում գործունեության լիցենզավորման կարգի 3.18 կետում:


	Ընդունվել է
	«Հայաստանի Հանրապետության էներգետիկայի կարգավորող հանձնաժողովի 2002 թվականի հունվարի 30-ի N 4 (այսուհետ` Հանձնաժողովի որոշում), 2002 թվականի ապրիլի 3-ի N 24 և Հայաստանի Հանրապետության հանրային ծառայությունները կարգավորող հանձնաժողովի մի շարք որոշումներում փոփոխություններ և լրացումներ կատարելու մասին» Հայաստանի Հանրապետության հանրային ծառայությունները կարգավորող հանձնաժողովի որոշման  նախագիծի (այսուհետ` Հանձնաժողովի նախագիծ) 1-ին մասի 10)-րդ ենթակետում կատարվել է համապատասխան փոփոխություն՝ ՀՀ էներգետիկայի բնագավառում գործունեության լիցենզավորման կարգի  3.18 կետում 1-ին նախադասությունը շարադրվել է հետևյալ խմբագրությամբ՝ « Էլեկտրական կամ ջերմային (ներառյալ էլեկտրական և ջերմային էներգիայի համակցված արտադրության) կայանների կառուցման (վերականգնման) և շահագործման Լիցենզիա ունեցող Անձը կառուցման աշխատանքների ավարտից հետո պարտավոր է կատարել կարգաբերման-գործարկման աշխատանքներ։»

	8.
	
	5.Ըստ Հանձնաժողովի որոշման 3.5 կետի էլեկտրական, ջերմային էներգիայի հաղորդման (փոխադրման), բաշխման ցանցի, բնական գազի փոխադրման (հաղորդման), բաշխման ցանցի կառուցման լիցենզիա ունեցող անձի լիցենզիայում ամրագրվում է այն ժամկետը, որի ընթացքում նա պարտավոր է համապատասխան փորձաքննություն անցած նախագծանախահաշվային փաստաթղթերը ներկայացնել Հանձնաժողով:

 Ըստ Հանձնաժողովի որոշման 3.20 կետի Հանձնաժողովը էլեկտրական, ջերմային էներգիայի հաղորդման (փոխադրման), բաշխման, բնական գազի հաղորդման  (փոխադրման), բաշխման գործունեությունների լիցենզիաներ տրամադրելու և սակագներ սահմանելու վերաբերյալ որոշումներն ընդունում է միաժամանակ։ Ուստի, Հանձնաժողովը նախքան սակագին սահմանելը կարող է պատշաճ գնահատել լիցենզավորված անձի ներկայացրած և համապատասխան փորձաքննություն անցած նախագծանախահաշվային փաստաթղթերը: Ըստ առաջարկվող փոփոխությունների էլեկտրական, ջերմային էներգիայի հաղորդման (փոխադրման), բաշխման ցանցի, բնական գազի փոխադրման (հաղորդման), բաշխման ցանցի կառուցման գործունեությունները հանվում են Հանձնաժողովի որոշումից, իսկ էլեկտրական, ջերմային էներգիայի հաղորդման (փոխադրման), բաշխման, բնական գազի հաղորդման  (փոխադրման), բաշխման գործունեությունների լիցենզիաներում (այսուհետ` նոր լիցենզիա) ամրագրվում է էլեկտրական, ջերմային էներգիայի հաղորդման (փոխադրման), բաշխման ցանցի, բնական գազի փոխադրման (հաղորդման), բաշխման ցանցի կառուցման գործառույթները: Ուստի, ըստ Հանձնաժողովի որոշման 3.5 կետի նոր լիցենզիա ունեցող անձի լիցենզիայում պետք է ամրագրվի այն ժամկետը, որի ընթացքում նա պարտավոր է համապատասխան փորձաքննություն անցած նախագծանախահաշվային փաստաթղթերը ներկայացնել Հանձնաժողով, և քանի որ ըստ Հանձնաժողովի որոշման 3.20 կետի Հանձնաժողովը գործունեությունների լիցենզիաներ տրամադրելու և սակագներ սահմանելու վերաբերյալ որոշումներն ընդունում է միաժամանակ, ապա Հանձնաժողովը նախքան սակագին սահմանելը չի կարող պատշաճ գնահատել լիցենզավորված անձի ներկայացրած և համապատասխան փորձաքննություն անցած նախագծանախահաշվային փաստաթղթերը:  Առաջարկում ենք որպես էլեկտրական, ջերմային էներգիայի հաղորդման (փոխադրման), բաշխման, բնական գազի հաղորդման (փոխադրման), բաշխման գործունեությունների լիցենզիաներ տրամադրելու նախապայման սահմանել` համապատասխան փորձաքննություն անցած նախագծանախահաշվային փաստաթղթերը Հանձնաժողով ներկայացնելը:  
	Չի ընդունվել 
	Սահմանված գործընթացում լիցենզավորող մարմինը ռիսկեր չի տեսնում, միաժամանակ մինչև լիցենզիա տրամադրելը նախագծանախահաշվային փաստաթղթեր պահանջելը ավելացնում է տնտեսվարողի ծախսերը, ինչը լրացուցիչ խոչընդոտ կհանդիսանա շուկա մուտք գրծելու համար: 

	9.
	Հայաստանի Հանրապետության հանրային ծառայությունները կարգավորող հանձնաժողով

06.09. 2012թ.
	1.Հանձնաժողովն անընդունելի է համարում լիցենզավորված անձանց միջև կնքվող, ինչպես նաև արտահանման և ներկրման պայմանագրերի գրանցումը հաշվառումով փոխարինելը, ինչը պայմանավորված է «Էներգետիկայի մասին» ՀՀ օրենքում ամրագրված՝ պետական քաղաքականության սկզբունք հանդիսացող սպառողների և էներգետիկայի բնագավառի տնտեսավարող սուբյեկտների իրավունքների պաշտպանության ապահովման, «Հանրային ծառայությունները կարգավորող մարմնի մասին» ՀՀ օրենքում ամրագրված կարգավորման հիմնական սկզբունք հանդիսացող սպառողների և կարգավորվող անձանց շահերի հավասարակշռման սկզբունքներով: Անհրաժեշտ է նկատի ունենալ, որ լիցենզավորված անձանց միջև կնքվող պայմանագրերի պարագայում պայմանագրային կողմերից մեկը կարող է լինել մենաշնորհային դիրք զբաղեցնող կարգավորվող անձը, որը կարող է լրացուցիչ պարտավորություններ թելադրել մյուս կողմին, իսկ վերջինս այլընտրանք չունենալով` հարկադրված կլինի ընդունելու դրանք: Ինչ վերաբերվում է արտահանման կամ ներկրման պայմանագրերին, ապա դրանցում ամրագրված դրույթները կարող են ուղղակիորեն հակասել ներքին շուկայի սպառողների շահերին: Ուստի պայմանագրերի գրանցման գործառույթը` դրանք իրավական փորձաքննության ենթարկելու միջոցով, որի ընթացքում պարզվում է ՀՀ օրենքներին և հանձնաժողովի իրավական ակտերին դրանց համապատասխանությունը, հանդիսանում է կարգավորման հիմնական գործիքներից մեկը: Հետևաբար անհրաժեշտ է հանել «Էներգետիկայի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի 1-ին, 2-րդ և 13-րդ հոդվածները, «Հայաստանի Հանրապետության էներգետիկայի կարգավորող հանձնաժողովի 2002 թվականի հունվարի 30-ի N4, 2002 թվականի ապրիլի 3-ի N24 և Հայաստանի Հանրապետության հանրային ծառայությունները կարգավորող հանձնաժողովի մի շարք որոշումներում փոփոխություններ և լրացումներ կատարելու և մի շարք որոշումներ ուժը կորցրած ճանաչելու մասին» որոշման նախագծի (այսուհետ` Որոշման նախագիծ) 1-ին կետի 10-րդ ենթակետը հաշվառման մասով, 5-րդ, 7-րդ կետերը, 8-րդ կետի 2-րդ,  3-րդ, 4-րդ, 5-րդ ենթակետերը, 9-րդ, 10-րդ, 11-րդ, 12-րդ կետերը:
	Ընդունվել է մասնակի
	Կատարվել է համապատասխան փոփոխություն օրենքի նախագծի 1-ին, 2-րդ հոդվածները հանվել են, իսկ 13-րդ հոդվածը շարադրվել է հետևայլ խմբագրությամբ՝  «

Հոդված 40.
 ՊԱՅՄԱՆԱԳՐԵՐԸ ԵՎ ԴՐԱՆՑ ԳՐԱՆՑՈՒՄԸ  
 
Լիցենզավորված անձանց միջև կնքված, ինչպես նաև արտահանման և ներկրման պայմանագրերն ուժի մեջ են մտնում հանձնաժողովում գրանցվելու պահից:  Պայմանագրերի գրանցման կամ մերժման առավելագույն ժամկետը  չի կարող գերազանցել 10 աշխատանքային օրը, իսկ փոքր հիդրոէլեկտրակայանների և էներգիայի վերականգնվող այլ աղբյուրների կիրառմամբ գործող կայանների և էներգետիկայի բնագավառում լիցենզավորված այլ անձանց միջև կնքվող պայմանագրերի գրանցման կամ մերժման ժամկետը՝ 5 աշխատանքային օրը:»:
Հանձնաժողովի նախագծից հանվել են 1-ին կետի 10-րդ ենթակետը հաշվառման մասով, 5-րդ, 7-րդ կետերը, 8-րդ կետի 2-րդ,  3-րդ, 4-րդ, 5-րդ ենթակետերը, 9-րդ, 10-րդ, 11-րդ, 12-րդ կետերը

	2. Հանձնաժողովը մասամբ ընդունելի է համարում սակագների վերանայման ժամկետների վերաբերյալ «Էներգետիկայի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի 3-րդ հոդվածը: Սակագների վերանայման հայտեր, ըստ էության, կներկայացնեն այն փոքր հիդրոէլեկտրակայանները, որոնց սակագները հաշվարկվում են ՀՀ հանրային ծառայությունները կարգավորող հանձնաժողովի 15.06.2007թ. №275Ն որոշմամբ հաստատված մեթոդիկայի համաձայն: Այդ փոքր ՀԷԿ-երի սակագների վերանայման գործընթացը կարող է էականորեն չտարբերվել էներգետիկայի բնագավառում գործող մյուս ընկերությունների սակագների վերանայման գործընթացից, քանի որ անհրաժեշտության դեպքում սակագնում ներառելու նպատակով կարող է պահանջվել փոքր ՀԷԿ-ում փաստացի կատարված ներդրումների ուսումնասիրության, վերլուծության և գնահատման իրականացում, որը բավականին ժամանակատար է և կարող է պահանջել նաև ուսումնասիրություններ տեղում: Հետևաբար, առաջարկում ենք գործող «Էներգետիկայի մասին» ՀՀ օրենքի 22-րդ հոդվածի 5-րդ կետի 2-րդ նախադասությունը խմբագրել հետևյալ բովանդակությամբ. «Հանձնաժողովը սակագինը սահմանում, վերանայում (վերահաստատում կամ փոփոխում) և որոշում է կայացնում լիցենզավորված անձի սահմանման (վերանայման) հայտի փաթեթը հանձնաժողով ներկայացնելու օրվանից հետո` 70 աշխատանքային օրվա ընթացքում (փոքր հիդրոէլեկտրակայանների և էներգիայի վերականգնվող այլ աղբյուրների կիրառմամբ գործող կայանների դեպքում` 30 աշխատանքային օրվա ընթացքում)»: Միաժամանակ, պետք է հանել Որոշման նախագծի 1-ին կետի 13-րդ ենթակետի վերջին պարբերությունը, իսկ «3.201, 3.202 կետեր» բառերը փոխարինել «3.201 կետ» բառերով, քանի որ սակագների սահմանման կամ վերանայման վերաբերյալ որոշման կայացման ժամկետի դրույթը վերաբերում է ոչ թե լիցենզավորման կարգին, այլ սակագների սահմանման ու վերանայման կարգին և ամրագրված է վերջինիս մեջ: Սակագների սահմանման կամ վերանայման գործընթացը պահանջում է ներկայացված հաշվարկների մանրամասն ուսումնասիրություն և վերլուծություն, բոլոր ցուցանիշների հիմնավորվածության ստուգում, քննարկումների կազմակերպում շահագրգիռ կողմերի մասնակցությամբ, որոշ դեպքերում հանրային լսումների կազմակերպում՝ սպառողների շահերը պաշտպանող կազմակերպությունների ներգրավմամբ: Բացի այդ, Որոշման նախագծի 2-րդ կետի 3-րդ ենթակետում նշված ժամկետները պետք է համապատասխանեն «Էներգետիկայի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի 3-րդ հոդվածով նախատեսված ժամկետներին: Հետևաբար, առաջարկում ենք Որոշման նախագծի 2-րդ կետի 3-րդ ենթակետը խմբագրել հետևյալ կերպ. «3.7-րդ կետը շարադրել նոր խմբագրությամբ. «3.7 Հայտի ստուգման դրական արդյունքի դեպքում հանձնաժողովը հայտն ընդունում է ուսումնասիրության։ Հանձնաժողովը սակագինը սահմանում, վերանայում (վերահաստատում կամ փոփոխում) և համապատասխան որոշում է կայացնում հայտը հանձնաժողով ներկայացնելու օրվանից հետո՝ 70 աշխատանքային օրվա ընթացքում, իսկ փոքր հիդրոէլեկտրակայանների և էներգիայի վերականգնվող այլ աղբյուրների կիրառմամբ գործող կայանների դեպքում` 30 աշխատանքային օրվա ընթացքում:»:
	Ընդունվել է մասամբ 
	Կատարվել են համապատասխան փոփոխություններ : Հանձնաժողովի նախագծի 1-ին կետի 13-րդ ենթակետի վերաբերյալ կատարված առաջարկությունը չի ընդունվել քանի որ կատարված առաջարկությունը վերաբերվում է լիցենզավորման կարգին, ենթակետի «3.201» կետը վերախմբագրվել է: Համապատասխան փոփոխություններ են կատարվել նաև Հանձնաժողովի նախագծի 3-րդ կետի 2-րդ ենթակետում:

	3.Հանձնաժողովն կիրառելի չի համարում արտադրական հզորությունների կառուցման (վերականգնման) և էլեկտրական կամ ջերմային էներգիայի արտադրության լիցենզիաները որպես մեկ լիցենզիա դիտարկելու առաջարկը, քանի որ այն հակասում է «Էներգետիկայի մասին» ՀՀ օրենքում ամրագրված պետական քաղաքականության սկզբունք հանդիսացող` արտադրության, հաղորդման (փոխադրման), բաշխման , արտահանման, ներկրման, համակարգի օպերատորի և էլեկտրաէներգետիկական շուկային մատուցվող ծառայությունների գործառույթների տարանջատման սկզբունքին և խաթարում է ներկայիս շուկայի կառուցվածքը: Հարկ ենք համարում նշել, որ հանձնաժողովը կարգավորման  մեխանիզմներ է սահմանել շուկայի նշված մոդելի համար, իսկ լիցենզավորման նոր տարբերակը վերաբերելու է նաև բոլոր վերականգնվող ռեսուրսների հիման վրա էլեկտրաէներգիա արտադրող կայաններին, ինչը նշված մոդելի համար իրատեսական չէ: Նախորդ տարիների փորձը ցույց է տալիս, որ արտադրական հզորությունների կառուցման ավարտին արձանագրվում են լինում բազմաթիվ շեղումներ նախագծային փաստաթղթերից և լիցենզիայի պայմաններից, ինչը դեռևս կառուցման փուլում իսկ առաջացնում է դատական քաշքշուկներ: Բացի այդ, լիցենզիաների միավորումը չի նվազեցնում կարգավորվող անձանց գործողությունների քանակը, քանի որ ներկայացվող փաստաթղթերի ցանկում փոփոխություն տեղի չի ունենում, իսկ սակագնի սահմանման հայտով նրանք այնուամենայնիվ պետք է դիմեն: Միաժամանակ, անհրաժեշտ է նշել, որ առաջարկվող փոփոխությունը լրացուցիչ ֆինանսական բեռ է ստեղծում 6 և ավելի ՄՎտ դրվածքային հզորությամբ կայաններ կառուցող լիցենզավորված և լիցենզիա ստանալու հայտ ներկայացնող անձանց վրա, քանի որ նրանք կառուցման փուլում ստիպված կլինեն վճարելու ոչ թե 100 հազար դրամ պետական տուրք, (ինչը ամրագրված է գործող «ՊԵտական տուրքի մասին» ՀՀ օրենքում), այլ 1 մլն-ից մինչև 15,0 մլն դրամ՝ կախված կայանի հզորությունից: Հետևաբար անհրաժեշտ է հանել «Էներգետիկայի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի 4-րդ հոդվածը՝ համապատասխան մասով, 6-րդ, 8-րդ, 9-րդ, 10-րդ, 14-րդ, 15-րդ և     16-րդ հոդվածները, «Լիցենզավորման մասին» Հայաստանի Հանրապետության օրենքում լրացում և փոփոխություններ կատարելու մասին» ՀՀ օրենքի նախագծի 3-րդ հոդվածի 2-րդ և 3-րդ կետերը՝ համապատասխան մասով, «Պետական տուրքի մասին» Հայաստանի Հանրապետության օրենքում փոփոխություններ կատարելու մասին» ՀՀ օրենքի նախագիծը, Որոշման նախագծի 1-ին կետի 1-ին ենթակետը, 2-րդ ենթակետը` համապաասխան մասով, 3-րդ, 4-րդ ենթակետերը, 8-րդ կետի 1-ին ենթակետը, 10-րդ ենթակետը, 13-րդ ենթակետի առաջին պարբերությունը, 20-րդ, 23-րդ, 24-րդ, 25-րդ և 26-րդ ենթակետերը, 3-րդ, 4-րդ կետերը:
	Չի ընդունվել
	 «Էներգետիկայի մասին» ՀՀ օրենքում ամրագրված սկզբունքներում տարանջատվում է արտադրության, հաղորդման, բաշխման, արտահանման, ներկրման, համակարգի օպերատորի և էլեկտրաէներգետիկական շուկային մատուցվող ծառայությունների գործառույթները և չի  տարանջատվում արտադրող կայանի կառուցման գործառույթը, առաջարկվող փոփոխության մեջ նշվում է, որ ջերմային կամ էլեկտրական էներգիայի արտադրության համար անձը պետք է ունենա 1 ընդհանուր՝ կառուցման(վերականգնման) և շահագործման լիցենզիա, որը ենթադրում է նաև արտադրող կայանի կառուցման փուլը:  Կարգավորվող անձանց գործողությունների մասով կրճատումներ կատարվում են ՀՀ հանրային ծառայությունները կարգավորող հանձնաժողովի կողմից ծառայությունների մատուցման ժամկետների և լրացուցիչ փաստաթղթերի ներկայացման պահանջի մասով: Իսկ լիցենզավորման համար պահանջվող փաստաթղթերի փոփոխության կամ կրճատման մասով առաջարկություններ կներկայացվեն տվյալ փաստաթղթերը տրամադրող մարմինների բիզնես գործընթացների ուսումնասիրության ընթացքում: Լիցենզավորված և լիցենզիա ստանալու հայտ ներկայացնող անձանց վրա լրացուցիչ ֆինանսական բեռ չի ավելանում քանի որ, «Պետական տուրքի մասին» ՀՀ օրենքում կատարվող փոփոխությունները ենթադրում են, որ անձը կայանի կառուցման և շահագործման համար պետք է վճարի պետական տուրք առանձին: Միևնույն ժամանակ հայտնում ենք, որ գործող «Էներգետիկայի մասին» ՀՀ օրենքի, «Լիցենզավորման մասին» ՀՀ օրենքի և «Պետական տուրքի մասին» ՀՀ օրենքների մեջ կան հակասություններ( լիցենզավորվող գործունեությունների տեսակների մասով) և առաջարկված փոփոխության դեպքում կշտկվեն նաև այդ հակասությունները:

	4.Էլեկտրական կամ ջերմային էներգիայի (բնական գազի) հաղորդման (փոխադրման) և բաշխման լիցենզիաներում հաղորդման (փոխադրման) և բաշխման ցանցերի կառուցման իրավունքի ամրագրումը առաջարկը անհրաժեշտ է հանել, քանի որ այն արդեն իսկ ամրագրված է գործող լիցենզիաներում և այլ իրավական ակտերում: Ներկայումս հաղորդողը (փոխադրողը) և բաշխողը իրականացնում են նշված իրավունքը իրենց գործունեության աշխարհագրական տարածքում: Բաշխողը պարտավոր է նաև սահմանված կարգով ընդլայնել իր բաշխման ցանցը` նոր սպառողների միացումն իրականացնելու և սպասարկելու նպատակով: Հաղորդման (փոխադրման) և բաշխման ցանցերի կառուցման լիցենզիաների տրամադրումը հիմնավոր է այն պարագայում, երբ հաղորդման (փոխադրման) և բաշխման լիցենզիա ունեցող անձինք ցանկանում են հաղորդման (փոխադրման) կամ բաշխման ցանց կառուցել իրենց գործունեության աշխարհագրական տարածքից դուրս: Անհրաժեշտ է նկատի ունենալ նաև, որ հաղորդման (փոխադրման) կամ բաշխման ցանց կառուցելու գործունեությամբ կարող է զբաղվել ցանկացած այլ անձ ևս, և այս պարագայում այդ լիցենզիաների տրամադրումը նույնպես հիմնավորված է: Միաժամանակ, ինչպես արդեն նշել ենք, «Էներգետիկայի մասին» ՀՀ օրենքում ամրագրված պետական քաղաքականության սկզբունք է հանդիսանում արտադրության, հաղորդման (փոխադրման), բաշխման, արտահանման, ներկրման, համակարգի օպերատորի և էլեկտրաէներգետիկական շուկային մատուցվող ծառայությունների գործառույթների տարանջատման սկզբունքը: Հետևաբար, անհրաժեշտ է հանել «Էներգետիկայի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի 4-րդ (հաղորդման (փոխադրման) և բաշխման ցանցերի կառուցման մասով), 11-րդ և  12-րդ հոդվածները, «Լիցենզավորման մասին» Հայաստանի Հանրապեության օրենքում լրացում և փոփոխություններ կատարելու մասին» ՀՀ օրենքի նախագծի  3-րդ հոդվածի 1-ին կետը, իսկ 2-րդ և 3-րդ կետերը` հաղորդման (փոխադրման) և բաշխման ցանցերի կառուցման մասով, Որոշման նախագծի 1-ին կետի 2-րդ ենթակետը` հաղորդման (փոխադրման) և բաշխման ցանցերի կառուցման մասով և 11-րդ, 12-րդ, 16-րդ ենթակետերը:
	Չի ընդունվել
	Գորոծող ՀՀ «Էներգետիկայի մասին» օրենքում նշված ձևակերպումներից հստակ չի երևում, որ էլեկտրական կամ ջերմային էներգիայի (բնական գազի) հաղորդման (փոխադրման) և բաշխման գործունեության լիցենզիա ունեցող անձիք կարող են զբաղվել նաև էլեկտրական կամ ջերմային էներգիայի (բնական գազի) հաղորդման (փոխադրման) և բաշխման ցանցի կառուցման գործունեությամբ: 
Փաստացի էլեկտրական կամ ջերմային էներգիայի (բնական գազի) հաղորդման (փոխադրման) և բաշխման գործունեության լիցենզիա ունեցող անձիք ունեն նաև էլեկտրական կամ ջերմային էներգիայի (բնական գազի) հաղորդման (փոխադրման) և բաշխման ցանցի կառուցման գործունեության լիցենզիաներ և տեսականորեն քիչ է հավանականությունը, որ այլ անձիք որոնք չեն զբաղվում էլեկտրական կամ ջերմային էներգիայի (բնական գազի) հաղորդման (փոխադրման) և բաշխման գործունեությամբ ցանկություն հայտնեն էլեկտրական կամ ջերմային էներգիայի (բնական գազի) հաղորդման (փոխադրման) և բաշխման ցանցի կառուցման գործունեությամբ զբաղվելու: 
Առաջարկվող փոփոխությունը համահունչ է նաև օրենքում ամրագրված պետական քաղաքականությանը, որով տարանջատված են արտադրության, հաղորդման (փոխադրման), բաշխման, արտահանման, ներկրման, համակարգի օպերատորի և էլեկտրաէներգետիկական շուկային մատուցվող ծառայությունների գործունեությունները: 

	5.«Էներգետիկայի մասին» ՀՀ օրենքում փոփոխություններ և լրացումներ կատարելու մասին» ՀՀ օրենքի նախագծի 5-րդ հոդվածի 1-ին մասը մասամբ ընդունելի է: Առաջարկում ենք լիցենզիան տրամադրել հայտի փաթեթը հանձնաժողով ներկայացնելու օրվանից հետո` 70 աշխատանքային օրվա ընթացքում, իսկ փոքր հիդրոէլեկտրակայանների և էներգիայի վերականգնվող այլ աղբյուրների կիրառմամբ գործող կայանների դեպքում լիցենզիան տրամադրել դիմողի կողմից անհրաժեշտ փաստաթղթերը հանձնաժողով ներկայացնելու պահից 30 աշխատանքային օրվա ժամկետում: Նախագծի 5-րդ հոդվածի 2-րդ մասը, ինչպես նաև հայտերի ուսումնասիրության ընդունման 10 աշխատանքային օրը 5 աշխատանքային օրով փոխարինելը ընդունելի ենք համարում:  
	 Ընդունվել է մասնակի 
	Օրենքի նախագծում կատարվել է համապատասխան փոփոխություն 5-րդ հոդվածի 1-ին մասը շարադրվել է հետևյալ խմբագրությամբ «1. 4-րդ մասում «գերազանցի» բառից հետո լրացնել «80 աշխատանքային  օրը (փոքր հիդրոէլեկտրակայանների և էներգիայի վերականգնվող այլ աղբյուրների կիրառմամբ գործող կայանների դեպքում` 25 աշխատանքային օրը):»

	6.«Էներգետիկայի մասին» ՀՀ օրենքում փոփոխություններ և լրացումներ կատարելու մասին» ՀՀ օրենքի նախագծի 7-րդ հոդվածը մասամբ ընդունելի են, և առաջարկում ենք գործող օրենքի 27-րդ հոդվածի 3-րդ կետը լրացնել հետևյալ բովանդակությամբ նոր նախադասությամբ. «Հանձնաժողովի համաձայնությունը չի պահանջվում փոքր հիդրոէլեկտրակայանների կառուցման (վերականգնման) կամ փոքր հիդրոէլեկտրակայաններում էլեկտրական էներգիայի արտադրության լիցենզիա ունեցող անձանց կողմից լիցենզավորված գործունեության իրականացման համար անհրաժեշտ գույքի գրավադրման դեպքում:»: 
	Չի ընդունվել
	 Օրենքի նախագծի 7-րդ հոդվածը շարադրվել է հետևյալ խմբագրությամբ՝ «Օրենքի 27-րդ հոդվածի 3-րդ մասում «նպատակով» բառից հետո լրացնել «,իսկ փոքր հիդրոէլեկտրակայանների կառուցման (վերականգնման) և շահագործման գործունեության լիցենզիա ունեցող անձիք այդ մասին, վաճառքից 5 օր առաջ, տեղեկացնում են Հանձնաժողովին»:

	7.«Լիցենզավորման մասին» ՀՀ օրենքում լրացում և փոփոխություններ կատարելու մասին» ՀՀ օրենքի 1-ին և 2-րդ հոդվածները և դրանից բխող` Որոշման նախագծի 1-ին կետի 17-րդ ենթակետը ընդունելի են:
	Ընդունվել Է

	8.Հանձնաժողովն ընդունելի չի համարում լրացուցիչ փաստաթղթերի պահանջ ներկայացնելը հանելը, քանի որ կարգերով հնարավոր չէ նախատեսել բոլոր անհրաժեշտ փաստաթղթերը և տեղեկատվական ձևերը: Բացի այդ, հաճախ ներկայացված փաստաթղթերում առկա են լինում անհամապատաս-խանություններ ներկայացված իրավասու մարմինների կողմից տրված տեղեկանքների, եզրակացությունների միջև, երբեմն անհրաժեշտություն է առաջանում առանձին ցուցանիշների մասով պահանջել լրացուցիչ հաշվարկներ, պարզաբանումներ և հիմնավորող փաստաթղթեր (պայմանագրեր, կատարողական ակտեր և այլն): Նշված դեպքերում հայտերի, դիմումների մերժումը կարող է ավելի ժամանակատար լինել, քան լրացուցիչ փաստաթղթեր պահանջելը:
	Չի ընդունվել
	Առաջարկի տրամաբանությունը հետևյալն է՝ հայտատուից պահանջվող տեղեկատվության և փաստաթղթերի կամ լրացուցիչ փորձաքննության եզրակացությունների ցանկը պետք է հստակ և սպառիչ սահմանված լինեն: Եթե կան առանձնահատկություններ և/ կամ բացառություններ, ապա ՀԾԿՀ-ն պետք է իր որոշման մեջ հստակ և սպառիչ սահմանի դրանք:

	9.Հանձնաժողովն առաջարկում է իրավաբանական անձանց կանոնադրության և պետական ռեգիստրի գրանցման վկայականի պատճենների ներկայացման պահանջը հանելու խնդրին անդրադառնալ իրավաբանական անձանց պետական միասնական գրանցամատյանի տվյալների ամբողջական լինելու դեպքում, ինչը հնարավորություն կտա հանձնաժողովին իրականացնել իր իրավասությունները: Ուստի, անհրաժեշտ է հանել Որոշման նախագծի 1-ին կետի 21-րդ, 22-րդ ենթակետերը, 13-րդ կետի 7-րդ և 9-րդ ենթակետերը:
	Չի ընդունվել
	Առաջարկվող փոփոխությունները արդեն իսկ կատարված են 22.06.2012թ. «Լիցենզավորման մասին» ՀՀ օրենքում փոփոխություններ և լրացումներ կատարելու մասին» Հայաստանի Հանրապետության ՀՕ-172-Ն օրենքով (նշված է ՀՀ ֆինանսների նախարարության գրությունում) և տրամաբանական է, որ բոլոր այլ իրավական ակտերը պետք է համապատասխանեցվեն այդ փոփոխությանը: Ի լրումն, կարծում ենք, որ մեկ պետական մարմնի կողմից տնօրինվող բազայում առկա տեղեկատվությունը մյուս պետական մարմնի համար ամբողջությամբ և ժամանակին հասանելի դարձնելը պետական մարմինների խնդիրն է, այլ ոչ թե իրավաբանական և ֆիզիկական անձանց:  

	10.Հանձնաժողովն ընդունելի է համարում Որոշման նախագծի 1-ին կետի 19-րդ և  27-րդ ենթակետերում նշված իրավաբանական անձի կնիքի հապավումը հանելու վերաբերյալ առաջարկությունը: 
	Ընդունվել է ի գիտություն

	11.Էլեկտրական էներգիայի մատակարարման և օգտագործման կանոների առնչությամբ ներկայացված առաջարկությունները` բացառությամբ Որոշման նախագծի  4-րդ և 7-րդ ենթակետերի, ընդունելի չեն: Նախ, հարկ է նշել, որ առաջարկությունների 8-րդ կետում ներկայացված դրույթը ենթադրում է անցում էլեկտրական ցանցին միացման այլ գործընթացի և չի կարող կիրառվել գործող սկզբունքների պարագայում: Համաձայն էլեկտրական էներգիայի մատակարարման և օգտագործման գործող կանոնների` նոր սպառողի կամ սպառողի վերակառուցվող սպառման համակարգը էլեկտրական ցանցին միացման ծախսերը (ներառյալ` նախագծանախահաշվային, շինհավաքակցման, կարգաբերման-թողարկման աշխատանքները), այդ թվում` այլ անձանց էլեկտրատեղակայանքներում բջիջների տեղակայման աշխատանքների ֆինանսավորումը, կատարում է մատակարարը: Այդ նպատակով էլեկտրական ցանցին միանալու ցանկություն ունեցող անձը դիմում է ներկայացնում մատակարարին՝ նշելով միացման պայմանագիր մշակելու համար անհրաժեշտ հարաչափերը (հզորություն, լարում, միացման կետ և տվյալ տարածքի նկատմամբ իր իրավունքները հավաստող փաստաթղթերը): Դիմումի հիման վրա մատակարարը մշակում է անհրաժեշտ նախագծային փաստաթղթեր և դիմող անձին ներկայացնում միացման պայմանագիր կնքելու առաջարկ: Միացման պայմանագրի կնքման դեպքում մատակարարը կառուցում է դիմող անձին էլեկտրական ցանցին միացնելու համար անհրաժեշտ ենթակառուցվածքները (ենթակայան էլեկտրահաղորդման գիծ, առևտրային հաշվառման համարգ և այլն)՝ ավարտին դիմողի հետ կնքելով էլեկտրական էներգիայի առք ու վաճառքի պայմանագիր: Դիմող անձը էլեկտրական ցանցին միացման նպատակով մատակարարին է վճարում հանձնաժողովի կողմից սահմանված միացման վճար, որը գումարային առումով 2011 թվականին կազմել է նոր սպառողների միացման նպատակով կատարված ներդրումների շուրջ 20%-ը: Իհարկե, պետք է նկատի ունենալ, որ այս հարաբերակցությունը տարբեր է յուրաքանչյուր կոնկրետ դեպքի համար և կախված է տվյալ տարածքում ենթակառուցվածքների զարգացման աստիճանից: Վերը նշված մոտեցումը ներդրվել է 2007 թվականի ավարտին և հիմնված է համաշխարհային լավագույն փորձի վրա: Այն ենթադրում է, որ նոր միացող կամ վերակառուցվող սպառողները պետք է լրացուցիչ բեռ չավելացնեն գործող սակագների վրա կամ, որ նույնն է` արդեն իսկ գոյություն ունեցող սպառողները չպետք է վճարեն նոր միացող կամ վերակառուցվող սպառողների համար: Բացի այդ, այս մոտեցումը հնարավորություն է  ընձեռում օպտիմալ պլանավորել բաշխման ցանցի զարգացումը, քանի որ մատակարարն ինքն է հանդիսանում էլեկտրաէներգիայի բաշխման համար անհրաժեշտ բոլոր ենթակառուցվածքների սեփականատերը և դրանք կառուցում է` հաշվի առնելով ինչպես գոյություն ունեցող, այնպես էլ հնարավոր նոր սպառողների պահանջարկը: Մինչև 2007 թվականի ավարտը նոր սպառողների միացումը կատարվում էր մատակարարի կողմից տրված տեխնիկական պայմանների հիման վրա, ինչն ըստ էության ներկայացված առաջարկի համարժեքն է: Նշված փաստաթղթով մատակարարն ամրագրում էր իր բաշխիչ ցանցի այն մոտակա կետը, որին հնարավոր կլիներ միացնել նոր սպառողին, իսկ էլեկտրական ցանցին միանալու ցանկություն ունեցող անձը կառուցում էր միչև այդ կետը միացման համար անհրաժեշտ բոլոր ենթակառուցվածքները: Արդյունքում` սպառողը հանդիսանում էր նաև դրանց սեփականատերը, ինչպես նաև շահագործման և անվտանգության պատասխանատուն՝ տիրապետելով իր գործունեության տարածքից դուրս գտնվող էլեկտրակայանքների: Բացի այդ, նախորդ տարիների փորձը ցույց է տվել, որ այդ էլեկտրակայանքները կառուցում էին «հնարավորինս էժան» սկզբունքով՝ որակի և անվտանգության մակարդակի հաշվին: Միացման ժամկետների կրճատման առումով հարկ է նշել, որ  հանձնաժողովի կողմից վերջին անգամ էլեկտրական ցանցին միացման ժամկետները կրճատվել և ուժի մեջ են մտել 2012 թվականի ապրիլի 1-ից: Գործող միացման ժամկետների կրճատումը  միացման վճարների ներկայիս մակարդակի պարագայում արդեն իսկ  իրատեսական չէ, քանի որ այն պահանջում է էական լրացուցիչ ծախսեր: Բացի այդ, հարկ է նկատի ունենալ, որ մատակարարը («Հայաստանի էլեկտրական ցանցեր» ՓԲԸ) պարբերաբար դիմում է հանձնաժողով` միացման ժամկետների երկարաձգելու խնդրանքով՝ նշելով, որ մշտապես բարդություններ են առաջանում նախագծային փաստաթղթերը տեղական ինքնակառավարման մարմինների հետ համաձայնեցման ընթացքում: Այս համատեքստում հարկ է նաև նկատի ունենալ, որ միացման բոլոր ժամկետների սահմանումը աշխատանքային օրերով անհարկի դժվարություններ կստեղծի քաղաքացիների համար` դրանց հաշվարկման, իսկ հանձնաժողովի համար դրանց պահպանման ուսումնասիրությունների առումով: Իսկ միացման վճարների՝ կողմերի միջև փոխհամաձայնեցված տարբերակով վճարումը կարող է հանգեցնել անհարկի վեճերի և կողմերից որևէ մեկի իրավունքների ոտնահարման: Ինչ վերաբերում է ծախսված էլեկտրաէներգիայի վճարման փաստաթղթերում սխալի հայտնաբերման դեպքում սպառողի դիմումին պատասխանելու համար սահմանված ժամկետների վերանայմանը, ապա ներկայիս ժամկետները բխում են ստուգման համար անհրաժեշտ գործընթացների իրականացման հաջորդականությունից և, մեր կարծիքով, իրատեսական են և համաչափ՝ անհրաժեշտ գործընթացների լիարժեք իրականացման համար:


	Ընդունվել է մասնակի
	Կատարված առարկությունները վերաբերվում են փաթեթի առաջարկություններին այլ, ոչ թե Որոշման նախագծին : 8-րդ կետում ներկայացվող առաջարկությամբ  ենթադրվում է, որ նոր սպառողի էլեկտրական ցանցին միացման գործունեությամբ կարող են զբաղվել դրա իրավասությունը ունեցող այլ կազմակերպություններ ևս : Հանձնաժողվի նախագծի 14-րդ կետի 6-րդ ենթակետում կատարվել է համապատասխան փոփոխություն կետը լրացվել  է հետևյալ բովանդակությամբ նոր նախադասությամբ «Նման իրավասություն ունեցող կազմակերպությունների կողմից նոր սպառողի կամ սպառողի վերակառուցվող սպառման համակարգը էլեկտրական ցանցին միացման աշխատանքները իրականացվում են մատակարարի կողմից տրված տեխնիկական պայմանների հիման վրա՝  համաձայն Հանձնաժողովի կողմից սահմանված կարգի:»: 
Ժամկետների կրճատման վերաբերյալ կատարված առարկությունները ընդունվել են մասնակի, կետը վերախմբագրվել է:



	20.
	ՀՀ ֆինանսների նախարարություն

1/12.5-2/11712-1

07.09.2012թ.
	1.«Լիցենզավորման մասին» Հայաստանի Հանրապետության օրենքում փոփոխություն և լրացումներ կատարելու մասին» Հայաստանի Հանրապետության օրենքի նախագծի 4-րդ հոդվածն անրհաժեշտ է համապատասխանեցնել «Լիցենզավորման մասին» Հայաստանի Հանրապետության օրենքի 48-րդ հոդվածի 3-րդ մասի պահանջին՝ համաձայն որի նոր գործունեությունը լիցենզավորված կարող է ճանաչվել դրա մասին համապատասխան օրենքը հրապարակելուց ոչ շուտ, քան 6 ամիս հետո:
	Ընդունվել է
	Օրենքի նախագծում կատարվել է համապատասխան փոփոխություն

	21.
	
	2.Հայտնում ենք, որ սկզբունքորեն դեմ չենք լիցենզիաների տրամադրման համար պահանջվող փաստաթղթերի քանակի, մերժման հիմքերի, որոշումների կայացման համար նախատեսված ժամկետների կրճատմանը, սակայն հաշվի առնելով, որ պետական բյուջեի եկամուտների մասով հիմնավոր հաշվարկները բացակայում են, ինչպես նաև այն, որ առաջարկվող փոփոխությունները կհանգեցնեն պետական բյուջեի եկամուտների էական նվազեցման, ներկայացված առաջարկությունները գտնում ենք ոչ նպատակահարմար:
Միաժամանակ, առաջարկում ենք քննարկել էներգետիկայի ոլորտում վերոնշյալ գործունեության տեսակների մասով թույլտվությունների սահմանման հարցը,(ինչպես օրինակ, ընդերքօգտագործման ոլորտում վերջերս կատարված փոփոխությամբ պետական սեփականություն հանդիսացող ընդերքի և բանական ռեսուրսների օգտագործման լիցենզիաների փոխարեն «Պետական տուրքի մասին» ՀՀ օրենքով սահմանվեցին (28.11.11 ՀՕ-282-Ն) պետական սեփականություն հանդիսացող ընդերքի և օգտակար հանածոների օգտագործման (շահագործման) թույլտվության տրամադրման համար պետական տուրքեր), ինչը հնարավորություն կտա կրճատել բիզնես գործընթացների քանակը (կապված լիցենզիաների տրամադրման հետ)՝ միևնույն ժամանակ չկրճատելով պետական բյուջեի եկամուտները:
	Ընդունվել է ի գիտություն
	Պետական տուրքի մասին օրենքում կատարվել են համապատասխան փոփոխություններ համաձայն որի, առաջարկվող փոփոխությունների դեպքում բյուջեի եկամուտների նվազեցում չի նախատեսվում : 

	22.
	«Հայաստանի էլեկտրական ցանցեր» ՓԲԸ
05-ԵՐ06/3901

06.09.12թ.
	Ընկերությունը չի առարկում ներկայացված իրավական ակտերում համապատասխան փոփոխություններ և լրացումներ կատարելուն:
Միաժամանակ առաջարկվում է ներկայացված փաթեթում ներառել նաև ««Երևանի էլեկտրացանց», «Հյուսիսային էլեկտրացանց», «Հարավային էլեկտրացանց» և «Կենտրոնական էլեկտրացանց» փակ բաժնետիրական ընկերությունների մասնավորեցման մասին»» ՀՀ 2001թ.- ի հուլիսի 27-ի ՀՕ-2006 օրենքում փոփոխություն կատարելու մասին ՀՀ օրենքի նախագիծ՝ հիշյալ օրենքի 24-րդ հոդվածի 6-րդ մասը հետևյալ խմբագրությամբ շարադրելու մասին.
«ԷԲ ընկերությունների էլեկտրաէներգիայի՝ «Շահութահարկի մասին» ՀՀ օրենքի  21-րդ հոդվածով նախատեսված բնական և այլ կորուստները շահութահարկի հաշվարկման նպատակով յուրաքանչյուր տարի նվազեցվում են ԷԲ ընկերությունների համախառն եկամտից՝ ՀՀ հանրային ծառայությունները կարգավորող հանձնաժողովի որոշմամբ տվյալ տարվա համար ԷԲ ընկերությունների սակագնում (սակագնային մարժայի հաշվարկում) ներառված չափով:» :
	Ընդունվել է ի գիտություն
	Ներկայացված առաջարկությունները սույն փաթեթի կարգավորման նպատակից դուրս են:

	23.
	«Հայաստանի էլեկտրական ցանցեր» ՓԲԸ

01-ԵՐ06/3955
11.09.2012թ.
	Առաջարկվում է ՀՀ Հանրային ծառայությունները կարգա​վո​րող հանձ​նա​ժողովի №358-Ն որոշմամբ հաստատված էլեկ​​տրա​կան էներգիայի մատակարարման և օգտա​գործ​ման կա​նոն​ներում (Կանոններ) կատարել հետևյալ լրա​ցում​ները 33 -րդ կետը լրացնել նոր «դ» և «ե» ենթակետերով հետևյալ բո​վան​դակության՝
«դ) եթե սպառողը խախտել է ՀՀ օրենսդրությամբ սահ​մանված էլեկտրական ցանցերի ան​վտան​գության գոտիների պահպանման ռե​ժի​մը և հրաժարվում է սեփական միջոցներով վե​րա​կանգնել այն. 

ե) եթե սպառողը խոչընդոտում է մատակարա​րին ՀՀ օրենսդրությամբ սահ​ման​ված կար​գով իրա​կանացնել էներգատեղակա​յանք​ների վթա​​​րա-վերականգնողական աշխատանքնե​րը:» 
	Ընդունվել է ի գիտություն
	Ներկայացված առաջարկությունները սույն փաթեթի կարգավորման նպատակից դուրս են: 

	24.
	«Հայաստանի էլեկտրական ցանցեր» ՓԲԸ

01-ԵՐ06/3955

18.09.2012թ.
	Բաշխիչ ցանցի նոր սպառողների միացման բիզնես գոծընթացի կարգավորումների մասով՝ մեր համար սկզբունքորեն ընդունելի է օրենսդրական տեխնիկայի առաջարկած փոփոխությունը( ժամկետները օրացուցային օրերի փոխարեն աշխատանքային օրերով որոշելը): Սակայն, լրացուցիչ վերահաշվարկները ցույց են տալիս, որ ելնելով առաջարկված օրերի քանակից, նոր ժամկետների սահմանումը գործնականորեն բոլոր դեպքերում կհանգեցնի ժամկետի կրճատմանը, ինչը մեր համար ընդունելի չէ (նկատի ունենալով, որ հիշյալ ժամկետների՝ վեց ասմվա ընթացքում երեք անգամ տեղի ունեցած զգալի կրճատումները (ՀՀ հանրային ծառայությունները կարգավորող հանձնաժողովի 27.06.11թ. N307-Ն, 07.12.2011թ.-ի N566-Ն, 07.03.2012թ-ի N-65-Ն որոշումները )արդեն իսկ էեականորեն ծանրացրել են «Հայաստանի էլեկտրական ցանցեր»ՓԲԸ բիզնեսի վարման պայմանները) :
	Ընդունվել է մասնակի
	Ժամկետների կրճատման վերաբերյալ կատարված առարկությունները ընդունվել են մասնակի, կետը վերախմբագրվել է:



	25.
	
	3.Կանոնները լրացնել նոր 14.7 կետով հետևյալ բո​վան​​դակության
«14.7 Մատակարարը չի տրամադրում տեխ​նի​կա​կան պայմաններ,  եթե Դիմող անձի շենքը կամ շինությունը կառուցված է էլեկտրական ցան​​ցե​րի անվ​տան​գութ​յան գոտում ՀՀ օրենս​դրությամբ սահ​մանված պահանջների խախտ​մամբ: Այդ կառույցների միացումը էլեկտրական ցանցին կիրականացվի միայն Դիմող անձի կողմից էլեկտրական ցան​ցե​րի ան​վտան​գության գոտիների պահպան​ման ռե​ժի​մը վերականգ​նելուց հետո:» :
	Ընդունվել է ի գիտություն
	Ներկայացված առաջարկությունները սույն փաթեթի կարգավորման նպատակից դուրս են:

	26.
	ՀՀ արդարադատության նախարարություն
02/5925-12

26.09.2012թ.
	1.«Էներգետիկայի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի 1-ին հոդվածում նշված «կետը» բառն անհրաժեշտ է փոխարինել «մասի» բառով, 9-րդ հոդվածի 1-ին, 2-րդ և 3-րդ մասերում, 10-րդ հոդվածի 1-ին, 2-րդ, 3-րդ մասերում, 42-րդ հոդվածում նշված «կետում» բառը՝ «մասում» բառով, 14-րդ հոդվածում նշված «ենթակետը» բառը՝ «կետը» բառով՝  նկատի ունենալով «Իրավական ակտերի մասին» ՀՀ օրենքի 41-րդ հոդվածի 3-րդ մասի պահանջները:
	Ընդունվել է ի գիտություն
	Օրենքի նախագծում կատարվել է համապատասխան փոփոխություն

	27.
	
	2.Նախագծի 3-րդ հոդվածի 1-ին մասն անհրաժեշտ է շարադրել հետևյալ խմբագրությամբ. 

 «4-րդ մասում նշված  «60 օրը» բառերը փոխարինել «80 աշխատանքային օրը (փոքր հիդրոէլեկտրակայանների և էներգիայի վերականգնվող այլ աղբյուրների կիրառմամբ գործող կայանների դեպքում՝ 25 աշխատանքային օրը)» բառերով»՝ նկատի ունենալով «Իրավական ակտերի մասին» ՀՀ օրենքի 70-րդ հոդվածի 2-րդ մասի պահանջները
	Ընդունվել է ի գիտություն
	Օրենքի նախագծում կատարվել է համապատասխան փոփոխություն

	28.
	
	3.Նախագծի 4-րդ հոդվածում նշված «ավելացնել» բառն անհրաժեշտ է փոխարինել «լրացնել» բառով՝ նկատի ունենալով «Իրավական ակտերի մասին» ՀՀ օրենքի 70-րդ հոդվածի 3-րդ մասի պահանջները:
	Ընդունվել է
	Օրենքի նախագծում կատարվել է համապատասխան փոփոխություն

	29.
	
	4.«Լիցենզավորման մասին» Հայաստանի Հանրապետության օրենքում լրացում և փոփոխություններ կատարելու մասին» ՀՀ օրենքի նախագծում օրենսդրական տեխնիկայի կանոնները մասամբ պահպանված չեն: 
Նախագծի 1-ին և 2-րդ հոդվածներն անհրաժեշտ է նախատեսել նույն հոդվածով՝ նկատի ունենալով «Իրավական ակտերի մասին» ՀՀ օրենքի 41-րդ հոդվածի 2-րդ մասի պահանջները, քանի որ հիշյալ հոդվածներում խոսքը գնում է օրենքի միևնույն 19-րդ հոդվածի մասին: Միաժամանակ հիշյալ հոդվածներում նշված «կետում» բառերն անհրաժեշտ է փոխարինել «մասում» բառով՝ նկատի ունենալով «Իրավական ակտերի մասին» ՀՀ օրենքի 41-րդ հոդվածի 3-րդ մասի պահանջները:
	Ընդունվել է
	Օրենքի նախագծում կատարվել է համապատասխան փոփոխություն

	30.
	
	5.Նախագծի 3-րդ հոդվածի 2-րդ մասն անհրաժեշտ է խմբագրել՝ նկատի ունենալով «Իրավական ակտերի մասին» ՀՀ օրենքի 70-րդ հոդվածի 6-րդ մասի պահանջները, որոնց համաձայն  իրավական ակտում կատարվող փոփոխությունների ձևը (տեսքը) պետք է համապատասխանի փոփոխվող կամ լրացվող իրավական ակտի ձևին (տեսքին):
	Ընդունվել է
	Օրենքի նախագծում կատարվել է համապատասխան փոփոխություն

	31.
	
	6.«Պետական տուրքի մասին» Հայաստանի Հանրապետության օրենքում փոփոխություններ կատարելու մասին» ՀՀ օրենքի նախագծում օրենսդրական տեխնիկայի կանոնները մասամբ պահպանված չեն:

Նախագծի վերնագրում անհրաժեշտ է լրացնել «և լրացումներ» բառերը, քանի որ նախագծով կատարվում են նաև լրացումներ
	Ընդունվել է
	Օրենքի նախագծում կատարվել է համապատասխան փոփոխություն

	32.
	
	7.Նախագծի 1-ին, 5-րդ և 6-րդ հոդվածներում նշված «ենթակետը» բառն անհրաժեշտ է փոխարինել «կետը» բառով, իսկ 2-րդ հոդվածում նշված  «ենթակետից» բառը՝ «կետից» բառով՝ նկատի ունենալով «Իրավական ակտերի մասին» ՀՀ օրենքի 41-րդ հոդվածի 3-րդ մասի պահանջները:
	Ընդունվել է
	Օրենքի նախագծում կատարվել է համապատասխան փոփոխություն

	33.
	
	8.Նախագծի 2-րդ և 3-րդ հոդվածներով նախատեսվում է օրենքի 19-րդ հոդվածը լրացնել նոր՝ 7.5.1-րդ և 7.5.2-րդ կետերով, մինչդեռ «Պետական տուրքի մասին» Հայաստանի Հանրապետության օրենքի 19-րդ հոդվածում 7.5.1-րդ և 7.5.2-րդ կետեր առկա են: Այդ առումով նշված դրույթներն անհրաժեշտ է խմբագրել՝ հաշվի առնելով «Իրավական ակտերի մասին» ՀՀ օրենքի 45-րդ հոդվածի 7-րդ մասի և 70-րդ հոդվածի 3-րդ մասի պահանջները:

 Միաժամանակ նախագծի 2-րդ և 3-րդ հոդվածներում նշված «խմբագրությամբ» բառն անհրաժեշտ է փոխարինել «բովանդակությամբ» բառով՝ նկատի ունենալով «Իրավական ակտերի մասին» ՀՀ օրենքի 70-րդ հոդվածի 3-րդ մասի պահանջները
	Ընդունվել է
	Օրենքի նախագծում կատարվել է համապատասխան փոփոխություն

	34.
	
	9.Նախագծի 4-րդ հոդվածն անհրաժեշտ է խմբագրել՝ նկատի ունենալով «Իրավական ակտերի մասին» ՀՀ օրենքի 45-րդ հոդվածի 4-րդ մասի պահանջները
	Ընդունվել է
	Օրենքի նախագծում կատարվել է համապատասխան փոփոխություն

	35.
	
	10.Նախագծի 6-րդ հոդվածում նշված «հանել» բառն անհրաժեշտ է փոխարինել «ուժը կորցրած ճանաչել» բառերով՝ նկատի ունենալով «Իրավական ակտերի մասին» ՀՀ օրենքի 70-րդ հոդվածի 2-րդ մասի և 72-րդ հոդվածի պահանջները:
	Ընդունվել է
	Օրենքի նախագծում կատարվել է համապատասխան փոփոխություն

	36.
	
	11. «Էներգետիկայի մասին» Հայաստանի Հանրապետության օրենքում փոփոխություններ և լրացումներ կատարելու մասին», «Լիցենզավորման մասին» Հայաստանի Հանրապետության օրենքում լրացում և փոփոխություններ կատարելու մասին», «Պետական տուրքի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքների նախագծերն իրենց մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ  1205-Ն որոշմամբ հաստատված կարգի 9-րդ կետի ենթակետերով նախատեսված որևէ կոռուպցիոն գործոն չեն պարունակում
	Ընդունվել է ի գիտություն
	


